Ich wor su jahn ens Weihbischof C

Ich wor su jahn ens Weihbischof,

dat wor en prima Saach.

Ich wor su jahn ens Weihbischof,

dovon drohm ich alt su mansche Naach.

Em Dom jatt romm loufe un schwatze Aanzdch koufe.

En d‘r Bibel studiere, ongerm Baldachin spaziere.

Prachtije Jewander draare, em Benz jatt rommfahre. & ¥ €
Jatt Schau fur die Menge, von d’r Kanzel jatt schange. caG

Ich wor su jahn ens Weihbischof,

dat wor en prima Saach.

Ich wor su jahn ens Weihbischof,

dovon drohm ich alt su mansche Naach.

Bei de Sinder jatt setze, mem Weihwasser spritze.
Verjebung verschenke, mem Weihrauchfassche schwenke.
Jatt schloofe em Jaade, mem Herrjott jatt schwaade.

D’r hillije Jeist verdehle an jede arme Seele.

Joh, Ich wor su jahn ens Weihbischof,
dat wor en prima Saach.

Ich wor su jahn ens Weihbischof,

dovon drohm ich alt su mansche Naach.

Emmer bei de Jaste bei Einweihungsfeste.

Joot esse un joot drinke, jatt sdhne un jatt winke.
Bedde fur die Kranke un Lahme,

mem Kardinal ovends en Rond‘ Dame.

Aff un zo nomm Paps es lure, un en jatt bedure.

Ich wor su jahn ens Weihbischof,

dat wor en prima Saach.

Ich wor su jahn ens Weihbischof,

dovon drohm ich alt su mansche Naach.

dovon drohm ich alt su mansche Naach.

Wenn nur eins net wor, dates et Z...Z2...Z...Zollibat.



